
	№ 1/21/51377-22

	1. «Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին, 2-րդ և 4-րդ կետերում նախատեսվող «դիմում-հարցաթերթիկի» վերաբերյալ հայտնում ենք, որ 20.04.2017թ. որոշման մեջ կատարվել է փոփոխություն, որով ՀՀ մուտքի վիզա ստանալու կամ ՀՀ մուտքի վիզայի ժամկետը երկարաձգելու համար «դիմում-հարցաթերթիկի» փոխարեն սահմանվել է դիմումի լրացման պահանջ, քանի որ «դիմում-հարցաթերթիկ» լրացնելը պահանջում էր տևական ժամանակ, ինչի արդյունքում ՀՀ պետական սահմանի անցման կետում առաջանում էին կուտակումներ, որն էլ առաջ էր բերում դժգոհություն: Միաժամանակ, պրակտիկան ցույց է տվել, որ հարցաթերթիկում լրացվող տվյալների մեծ մասը կրում է ձևական բնույթ, քանի որ դրանք հաճախ լրացվում են սխալ, չեն ստուգվում և երբևէ որևէ նպատակով չեն օգտագործվում: Ելնելով վերոգրյալից՝ մատուցվող ծառայությունների որակը բարձրացնելու, պետական սահմանի անցման կետերում ավելորդ հերթերից խուսափելու, ինչպես նաև վարչարարությունը պարզեցնելու նպատակով փոփոխություն է կատարվել որոշման մեջ, և ինչպես պետական սահմանի անցման կետում, այնպես էլ ՀՀ տարածքում վիզայի ժամկետը երկարաձգելիս սահմանվել է դիմում լրացնելու պահանջ, որում պետք է նշվի միայն օտարերկրացու անհատական տվյալները և ՀՀ-ում գտնվելու օրերի քանակը, իսկ դիմումին անհրաժեշտ է կցել անձնագրի պատճենն ու պետական տուրքի վճարման անդորրագիրը: 
Առաջարվում է «դիմումի» բառը թողնել անփոփոխ, հաշվի առնելով նաև, որ եթե օտարերկրացին ստացել է մուտքի վիզա ՀՀ դիվանագիտական ներկայացուցչություններում, կամ հյուպատոսական հիմնարկներում, կամ E-VISA էլեկտրոնային համակարգի միջոցով արդեն իսկ մուտք է գործել Հայաստանի Հանրապետություն և դիմում է վիզայի ժամկետը երկարաձգելու համար, դիմում-հարցաթերիկ լրացնելու պահանջը բացակայում է։ 

	Չի ընդունվել։
Նախագծով առաջարկվում է սահմանել ՀՀ մուտքի վիզա ստանալու մեկ միասնական ձևի դիմում-հարցաթերթիկ՝ անկախ այն հանգամանքից, թե օտարերկրացին որտեղ և ինչպես է դիմում՝ դեսպանությունում, E-VISA համակարգով, թե պետական սահմանին։ Ներկայումս ՀՀ պետական սահմանին մուտքի վիզա ստանալու համար օտարերկրացին դիմում չի լրացնում, ինչը հակասում է միասնական և համաչափ վարչարարության սկզբունքին, քանի որ ստացվում է, որ նույն օտարերկացին ՀՀ դեսպանությունում կամ E-VISA համակարգով դիմելու դեպքում լրացնում է իր մասին պահանջվող բոլոր տեղեկությունները, սակայն արդեն ՀՀ պետական սահման հասած լինելու դեպքում՝ ոչ մի տեղեկություն չի ներկայացնում։ 
Առաջարկությունը բխում է միասնական և համաչափ վարչարարություն ապահովելու անհրաժեշտությունից։
Անհրաժեշտ է նաև հաշվի առնել, որ.
· Ցանկացած օտարերկրացի հնարավորություն ունի նախապես ստանալ մուտքի վիզա՝ E-VISA էլեկտրոնային համակարգի միջոցով,
· Մուտքի վիզայի դիմում-հարցաթերթրիկի լրացումը տևում է 3-5 րոպե,
· Դիմում-հարցաթերթիկը, որպես այլընտրանքային եղանակ, հնարավոր է օտարերկրացիներին տրամադրել նաև ինքնաթիռում՝ ավիափոխադրող ընկերության միջոցով, որն ընդունված պրակտիկա է,
· Եթե դիմում-հարցաթերթիկում առկա են «ձևական բնույթ» կրող տվյալներ, որոնք երբևէ որևէ նպատակով չեն օգտագործվում, ապա անհրաժեշտ է հստակ նշել, թե որոնք են այդ տվյալները և առաջարկել, որ դրանք հանվեն,
· օտարերկրացու՝ ՀՀ-ում նախատեսված ժամկետից ավելի երկար ժամկետով գտնվելը պետք է հիմնավորված լինի։ Գրեթե բոլոր երկրներում ընդունված պրակտիկա է, որ նախանվածից ավել ժամկետով գտնվելու համար ներկայացվում է դիմում, հիմնավորում, որի վերաբերյալ լիազոր մարմինն ընդունում է որոշում՝ բավարարելով կամ մերժելով դիմումը։ 


	2. Նախագծի 6-րդ կետով առաջարկվող փոփոխության մեջ նշված անձանց կոնտակտային տվյալների շրջանակը հստակեցման կարիք ունի, ինչպես նաև  նման պահանջ ներկայացնելու անհրաժեշտությունը, քանի որ կարող են լինել դեպքեր, երբ անձը, ում կոնտակտային տվյալները ներկայացվում են, կարող է չգտնվել Հայաստանի Հանրապետությունում, կամ լինի օտարերկրյա պետության հեռախոսահամար, կամ ներկայացնի կոնտակտային ոչ ճիշտ տվյալներ, կամ դիմող օտարերկրացին չունենա այդ տվյալները։ Նման պայմաններում ինչ հետևանքներ կարող է առաջացնել վերոհիշյալ դեպքերը օտարերկրացուն մուտքի վիզա տրամադրելիս, և ինչպես պետք է ստուգվի կոնտակտային տվյալի ճշգրտությունն աշխատակցի կողմից։ Այս մասով որևէ անդրադարձ չի կատարվել նաև նախագծի հիմնավորման մեջ։ 

	Ընդունվել է։
«Կոնտակտային տվյալները» բառերից հետո փակագծերում ավելացվել է  «(առկայության դեպքում՝ հեռախոսահամար, հասցե և այլն)»




	3. Միաժամանակ, անհասկանալի է նաև հիշյալ կետի վերջին պարբերությամբ սահմանված դրույթի կիրառման ընթացակարգը, այսինքն, պետական սահմանի անցման կետում հիմնավոր կասկած լինելու դեպքում աշխատակիցը ինչ կարգով պետք է իրականացնի ստուգում փաստաթղթերի իսկության հարցում (եթե դրանք տրվել են օտարերկրյա պետությունում)։ Նախագծից անհասկանալի է նաև, արդյոք նախագծի 11-րդ կետի 2-րդ և 3-րդ պարբերությունները տարածվում են նաև 10-րդ կետով նախատեսված օտարերկրյա պետությունների կողմից տրված փաստաթղթերի նկատմամբ, թե՝ ոչ։ Եթե այո, ապա առաջարկվում է Որոշմամբ հաստատված հավելված 1-ի 11-րդ կետի 2-րդ և 3-րդ պարբերություններում «օտարերկրյա» բառից առաջ լրացնել «10-րդ կետով, ինչպես նաև սույն կետով նախատեսված» բառերը։ Տարածելի չլինելու դեպքում կարող են խնդիրներ առաջանալ անձանց կողմից ներկայացվող օտարալեզու փաստաթղթերի պատճենների՝ լեզվի ընկալման և իսկության հավաստման հարցերում։ 

	Չի ընդունվել։
Ներկայացված փաստաթղթերի իսկության պարտադիր ստուգման ընթացակարգ նախագծով չի առաջարկվում՝ հիմք ընդունելով «Վարչարարության հիմունքների և վարչական վարույթի մասին» օրենքի 10-րդ հոդվածը, համաձայն որի. «Վարչական մարմնի կողմից քննարկվող փաստական հանգամանքների վերաբերյալ անձի ներկայացրած տվյալները, տեղեկությունները համարվում են հավաստի բոլոր դեպքերում, քանի դեռ վարչական մարմինը հակառակը չի ապացուցել:
Արգելվում է անձանցից պահանջել իրենց ներկայացրած տվյալները, տեղեկությունները հավաստող փաստաթղթեր կամ լրացուցիչ տեղեկություններ, եթե այդ պահանջը սահմանված չէ օրենքով:
Եթե վարչական մարմինը հիմնավոր կասկածներ ունի անձանց ներկայացրած տվյալների, տեղեկությունների իսկության վերաբերյալ, ապա ինքը պարտավոր է ինքնուրույն և իր հաշվին ձեռնարկել միջոցներ` դրանց իսկության մեջ հավաստիանալու համար»։

Ներկայացված տվյալների արժանահավատության գնահատումը, ժամանած անձի ազգությամբ հայ կամ ՀՀ քաղաքացու ընտանիքի անդամ հանդիսանալու հանգամանքի գնահատումը պետք է իրականացնի վիզա տրամադրելու իրավասություն ունեցող պաշտոնատար անձը՝ հիմնվելով իր գիտելիքների, հմտությունների, գործնական կարողությունների և փորձի վրա՝ բացի ներկայացված փաստաթղթերից, ճշգրտող հարցերի միջոցով այլ հանգամանքների համապարփակ ուսումնասիրման, բացահայտման և գնահատման միջոցով որոշում կայացնելու համար։


	4. Նախագծի 7-րդ կետի «բ» ենթակետով նախատեսվում է որպես ազգությամբ հայ լինելը հավաստող փաստաթուղթ մկրտության վկայականի ներկայացում, սակայն հստակեցված չէ, թե որ եկեղեցիների կողմից այն պետք է տրված լինի (օրինակ, ՀՀ կառավարության 23.11.2007թ. թիվ 1390-Ն որոշմամբ սահմանված են այն եկեղեցիների ցանկը, որոնց կողմից տրված մկրտության վկայականները՝ սահմանված կարգով հաստատված, համարվում են ազգությունը հայ հավաստող փաստաթուղթ)։ 

	Ընդունվել է։ 
Նախագծի 7-րդ կետի «բ» ենթակետում՝ «մկրտության վկայականի» բառերից առաջ լրացվել են «Հայաստանի Հանրապետության օրենսդրութամբ սահմանված եկեղեցական կառույցի կողմից տրված» բառերը։

	5.  Նախագծի 7-րդ կետի 3-րդ պարբերությամբ նախատեսվում է այլ օտար լեզվով կազմված փաստաթուղթը օտարերկրյա պետության համապատասխան իրավասություն ունեցող (երդվյալ, որակավորված) թարգմանչի ստորագրությամբ։ Դրույթի կիրառման նպատակով առաջարկվում է Արտաքին գործերի նախարարության կողմից տրամադրել օտարերկրյա պետությունների՝ համապատասխան իրավասություն ունեցող (երդվյալ, որակավորված) թարգմանիչների ցանկը և ստորագրության նմուշները՝ դրանք պարբերաբար (օրինակ, ամսեկան, եռամսյակային) թարմացնելով՝ օտարերկրացիների կողմից ներկայացվող փաստաթղթերում առկա տվյալները և ստորագրությունները համեմատելու նպատակով:

	Ընդունվել է։
Վերախմբագրվել է հետևյալ կերպ. 
«Այլ օտար լեզվով կազմված փաստաթուղթը ներկայացվում է հայերեն թարգմանությամբ:»


	6. Նախագծի 19-րդ կետով առաջարկվող լրացումը՝ վիզայի երկարաձգման համար դիմել «բայց ոչ ուշ, քան 3 աշխատանքային օր առաջ», հանգեցնում է անձի իրավունքների սահմանափակման։ Այսպես, այն դեպքում, երբ օտարերկրացու՝ Հայաստանի Հանրապետությունում գտնվելու ժամկետի երկարաձգման անհրաժեշտությունը ծագում է, օրինակ, վիզայի ժամկետը լրանալու նախորդ օրը, ապա վերջինս, ըստ ներկայացվող առաջարկի, այլևս իրավունք չունի դիմելու վիզայի ժամկետի երկարաձգման համար։ Ավելին, առկա չէ նաև ոչ ուշ, քանի 3 օր առաջ դիմելու դեպքում հնարավոր իրավական հետևանքների մասով որևէ հստակեցնող դրույթ, որպիսի պայմաններում ինչպես վարչական մարմինը, այնպես էլ օտարերկրացին զրկվում են վարքագծի իրավական հետևանքները կանխատեսելու հնարավորությունից։ Օրինակ, եթե օտարերկրացին վիզայի երկարաձգման համար դիմել է վիզայի ժամկետը լրանալու նախորդ օրը, վարչական մարմինը ինչ հիմքով պետք է մերժի վիզայի երկարաձգման դիմումը այն պայմաններում, երբ օրենսդրությամբ առկա չէ վիզայի երկրաձգումը մերժելու իրավական հիմք։ Նման պայմաններում գտնում ենք, որ նորմը չի համապատասխանում իրավական ակտի կանխատեսելիության և որոշակիության սկզբունքներին, ինչով պայմանավորված՝ առաջարկվում է նշված դրույթը վերանայել կամ հստակեցնել։ 
	Ընդունվել է։
Նախագծի 19-րդ կետից «բայց ոչ ուշ քան 3 աշխատանքային օր առաջ» բառերը հանվել են։ 
 

	6. Նախագծի 20-րդ կետով նախատեսվում է Հայաստանի Հանրապետության տարածքում մուտքի վիզայի երկարաձգման հնարավորություն նաև E-VISA էլեկտրոնային համակարգի միջոցով։ Մինչդեռ, գործնականում լինում են դեպքեր, երբ անձը գտնվում է Հայաստանի Հանրապետությունում՝ երբեմն անօրինական (այսինքն, լրացել է մուտքի վիզայի ժամկետը և ենթակա է վարչական պատասխանատվության, կամ առկա է արտաքսման վերաբերյալ դատական ակտ)։ Նման պայմաններում առաջարկվում է նախատեսել նաև E-VISA էլեկտրոնային համակարգի միջոցով մուտքի վիզայի երկարաձգման ընթացակարգային դրույթներ՝ համապատասխան ստուգումներ կատարելու պահանջ՝ բացառելու համար «Օտարերկրացիների մասին» օրենքի 8-րդ հոդվածով նախատեսված վիզայի տրամադրման (երկարաձգման) մերժման հիմքերը, այդ թվում՝ Հայաստանի Հանրապետությունում անօրինական գտնվելու հանգամանքը։ 
	Ընդունվել է։
Նախագծի 17.1 և 17.2 կետերը խմբագրվել են հետևյալ կերպ.
17.1. Հայաստանի Հանրապետության մուտքի վիզան կարող է երկարաձգվել նաև E-VISA էլեկտրոնային համակարգի միջոցով՝ եթե առկա չեն օտարերկրացու Հայաստանի Հանրապետության մուտքի վիզայի ժամկետի երկարաձգելը մերժելու Հայաստանի Հանրապետության օրենսդրությամբ սահմանված հիմքեր։
17.2. Հայաստանի Հանրապետության տարածքում գտնվող օտարերկրացին կարող է ստանալ  Հայաստանի Հանրապետության մուտքի էլեկտրոնային վիզա, որը վավերական կլինի միայն Հայաստանի Հանրապետությունից դուրս գալու պարագայում՝ հաջորդ այցելության համար։

	7. Որոշմամբ հաստատված հավելված 2-ի 16-րդ կետով սահմանված է մուտքի վիզայի ժամկետի երկարաձգման (երկարաձգման մերժման) գործառույթի վերապահում Անձնագրային և վիզաների վարչությանը կամ ՀՀ արտաքին գործերի նախարարարությանը։ «Օտարերկրացիների մասին» օրենքի 10-րդ հոդվածի 4-րդ մասով, ըստ մուտքի վիզայի տեսակի, տարանջատված են վիզայի տրամադրման (երկարաձգման) գործառույթը իրականացնող մարմինները, ուստի, Օրենքին համապատասխանեցնելու  նպատակով առաջարկվում է որոշման 16-րդ կետում սույն նախագծով նախատեսել լրացում՝ հետևյալ բովանդակությամբ. «ժամկետը» բառից հետո լրացնել «Օտարերկրացիների մասին» օրենքով նախատեսված դեպքերում և կարգով,» բառերով։


	Ընդունվել է։
Որոշմամբ հաստատված հավելված 2-ի 16-րդ կետում «ժամկետ» բառից հետո լրացվել են «Հայաստանի Հանրապետության օրենսդրությամբ նախատեսված դեպքերում և կարգով» բառերը՝ առանց կոնկրետ իրավական ակտի անվանումը նշելու՝ հաշվի առնելով օրենքի անվանման հավանական փոփոխությունը։ 

	2. Ազգային անվտանգության ծառայություն
	16.06.2022թ.

	
	№ 11/657

	1. 1-ին կետով կատարվող փոփոխությամբ պայմանավորված` համապատասխան փոփոխություններ կատարելու անհրաժեշտություն կառաջանա նաև Կառավարության վերոհիշյալ որոշման վերնագրում, 1-ին կետի 1-ին և 2-րդ ենթակետերում, ձև 1-ում, N 2 հավելվածում: 

	Մասամբ է ընդունվել։
Նախագծի 1-ին կետը վերախմբագրվել է և տեղափոխվել է՝ դառնալով նախագծի 9-րդ կետը։  Առաջարկվել է ձև 1-ի վերնագրում «դիմումի» բառը փոխարինել «դիմում-հարցաթերթիկ» բառերով։

Որոշման 1-ին կետի 1-ին և 2-րդ ենթակետերում և N 2 հավելվածում փոփոխություն կատարելու անհրաժեշտություն չկա, քանի որ որոշման և կարգի համատեքստում «դիմում» եզրույթը օտարերկրացու ՀՀ մուտքի վիզա ստանալու ողջ գործընթացն է, այլ ոչ միայն «դիմումը» (նախագծով՝ «դիմում-հարցաթերթիկ»)՝ որպես փաստաթղթի ձև (գործող կարգով Ձև N 1-ը)։

Այս մեկնաբանության օգտին է խոսում նաև գործող որոշման ցանկի (հավելված 1) 1-ին կետի 2-րդ ենթակետը, ըստ որի դիմումը (Ձև N 1-ը) հանդիսանում է ՀՀ մուտքի վիզա ստանալու համար օտարերկրացու կողմից ներկայացման ենթակա փաստաթղթերից միայն մեկը։
 

	2. 6-րդ և 7-րդ կետերով N 1 հավելվածի 1-ին կետի նոր խմբագրությամբ շարադրվող համապատասխանաբար 10-րդ և 11-րդ ենթակետերում «սահմանային» բառը փոխարինել «պետական սահմանի» բառերով:

	Ընդունվել է։

	3. 8-րդ կետով N 1 հավելվածի 1-ին կետում լրացվող նոր` 12-րդ ենթակետի կապակցությամբ անհրաժեշտ է նկատի ունենալ, որ համաձայն «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի` ենթաօրենսդրական նորմատիվ իրավական ակտ կարող է ընդունվել Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում:

	Ընդունվել է։ 
Առաջարկվող փոփոխությունը հանվել է։ 


	4. 11-րդ կետով նոր խմբագրությամբ շարադրվող ձև 3-ի վերնագրում «ՎԻԶԱՆ ԵՐԿԱՐԱՁԳԵԼՈՒ» բառերը փոխարինել «ՎԻԶԱՅԻ ԺԱՄԿԵՏԻ ԵՐԿԱՐԱՁԳՄԱՆ» բառերով, իսկ «A VISA» բառերը «AN ENTRY VISA» բառերով:

	Ընդունվել է։ 
Վերնագիրը խմբագրվել է։
Չի ընդունվել։
Անգլերեն լեզվով առավելապես կիրառվում է «VISA» եզրույթը՝ առանց «ENTRY» բառի։ «ENTRY» բառն օգտագործվում է մուտքերի քանակը նշելու դեպքերում, օրինակ՝ «MULTIPLE-ENTRY VISA»»։ Տե՛ս օրինակ Շենգենյան երկրների վիզային օրենսգիքրը (Visa Code)։ 


	5. Ձև 3-ի 15-րդ կետում «Վիզան երկարաձգելու» բառերը փոխարինել «Վիզայի ժամկետի երկարաձգման» բառերով, բացի այդ, նպատակահարմար է տվյալ կետում հայերեն և անգլերեն հասկացությունները համապատասխանեցնել միմյանց: Միաժամանակ, անհրաժեշտ է համապատասխան փոփոխություններ կատարել նաև տվյալ ձևի ամբողջ տեքստում, ինչպես նաև նախագծի 20-րդ կետով լրացվող նոր՝ 17.1-ին կետում:
	Ընդունվել է։ 
15-րդ կետը վերախմբագրվել է հետևյալ բովանդակությամբ.
«15. Հայաստանում գտնվելու ժամկետը երկարաձգելու պատճառը / Reason for extended stay in Armenia»


	6. Ձև 3-ի 17-րդ կետում «դիմումում» բառը փոխարինել «դիմում-հարցաթերթիկում» բառով:

	Ընդունվել է։ 


	7. 17-րդ կետով լրացվող նոր՝ 11.7-րդ կետում էլեկտրոնային վիզայի բառերը փոխարինել էլեկտրոնային մուտքի վիզայի բառերով: 

	Ընդունվել է։ 


	8. 20-րդ կետով լրացվող նոր՝ 17.2-րդ կետը շարադրել հետևյալ խմբագրությամբ.
17.2. Հայաստանի Հանրապետության տարածքում գտնվող օտարերկրացին կարող է ստանալ էլեկտրոնային մուտքի վիզա, որը սկսում է գործել Հայաստանի Հանրապետությունից օտարերկրացու ելքից հետո՝ իր կողմից նշված ժամկետներում:: 
Նշված առաջարկը հիմնավորվում է նրանով, որ երբ օրինակ, օտարերկրացին գտնվելով Հայաստանի Հանրապետությունում, կարճ ժամկետով (1-2 օր) ցանկանում է մեկնել Հայաստանի Հանրապետությունից և կրկին վերադառնալ, իսկ լրացվող նոր՝ 11.6-րդ կետի համաձայն՝ էլեկտրոնային մուտքի վիզայի դիմումը հաստատվում, մերժվում կամ չեղարկվում է առավելագույնը 3 աշխատանքային օրվա ընթացքում:

	Ընդունվել է։
Վերախմբագրվել է հետյալ բովանդակությամբ 
«17.2. Հայաստանի Հանրապետության տարածքում գտնվող օտարերկրացին կարող է ստանալ  Հայաստանի Հանրապետության մուտքի էլեկտրոնային վիզա, որը վավերական կլինի միայն Հայաստանի Հանրապետությունից դուրս գալու պարագայում՝ հաջորդ մուտքի համար։»

	9. Միաժամանակ, որոշման ուժի մեջ մտնելու ժամկետների հետ կապված անհրաժեշտ է նկատի ունենալ, որ առաջարկվող փոփոխություններով պայմանավորված Հայաստանի Հանրապետության սահմանային էլեկտրոնային կառավարման տեղեկատվական համակարգում ծավալուն փոփոխություններ կատարելու անհրաժեշտություն կառաջանա, որոնց իրականացման համար կպահանջվի առնվազն 6 ամիս: Ընդ որում՝ նշված աշխատանքները կարող են իրականացվել 2023 թվականին` ՍԷԿՏ համակարգի զարգացման ծրագրի շրջանակներում: 
	Ընդունվել է։ 



	3. Ֆինանսների նախարարություն
	13.06.2022թ.

	
	№ 01/11-1/10641-2022

	Դիտողություններ և առաջարկություններ չկան:
	Ընդունվել է։

	4. Էկոնոմիկայի նախարարություն
	20.06.2022թ.

	
	№ 08/10124-2022

	Դիտողություններ և առաջարկություններ չկան:
	Ընդունվել է։ 

	5. Արդարադատության նախարարություն
	23.06.2022թ.

	
	№ 27.2/27606-2022

	1. Նկատի ունենալով, որ «Հայաստանի Հանրապետության կառավարության 2008 թվականի ապրիլի 4-ի N 329-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերով նախատեսվում է կատարել ծավալուն փոփոխություններ և լրացումներ՝ ուստի առաջարկում ենք իրավական ակտերն ամբողջությամբ շարադրել նոր խմբագրությամբ՝ ելնելով «Նորմատիվ իրավական ակտերի մասին» օրենքի 34-րդ հոդվածի 4-րդ մասի պահանջներից:

	Մասամբ է ընդունվել։
Առաջարկությունն ընդունելի է, սակայն նախագծով առաջարկվող փոփոխությունները և լրացումները տեղ չեն գտել նոր խմբագրության մեջ միայն այն պատճառով, որ ներկայումս վերջնական համաձայնեցման փուլում է գտնվում «Օտարերկրացիների և քաղաքացիություն չունեցող անձանց մասին» օրենքի նախագիծը և հարակից օրինագծերի փաթեթը, որոնց ընդունման դեպքում թե՛ ՀՀ կառավարության 2008թ. ապրիլի 4-ի N 329-Ն, թե՛ 2007թ. հոկտեմբերի 4-ի N 1268-Ն որոշումները ենթակա են փոփոխման՝ նոր խմբագրությամբ։ 


	2. «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
Նախագծերի 1-ին կետերով նախատեսված փոփոխությունների արդյունքում՝ անհամապատասխանություններ է առաջանում Հայաստանի Հանրապետության կառավարության 2007 թվականի հոկտեմբերի 4-ի N 1268-Ն և Հայաստանի Հանրապետության կառավարության 2008 թվականի ապրիլի 4-ի N 329-Ն որոշումների վերնագրերի և բովանդակությունների միջև: Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալը հաշվի առնելով Նախագծերը խնդրահարույց են Սահմանադրության 6-րդ հոդվածի 2-րդ և «Նորմատիվ իրավական ակտերի մասին» օրենքի 13-րդ հոդվածի 1-ին մասերի տեսանկյունից:
Վերոգրյալի համատեքստում «Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 2-րդ և 17-րդ կետերով նախատեսված կարգավորումները նույնպես խնդրահարույց են:

	Ընդունվել է։
Առաջարկվող լրացումները և փոփոխությունները լրամշակվել և տեղափոխվել են «Հայաստանի Հանրապետության կառավարության 2007 թվականի հոկտեմբերի 4-ի № 1268-Ն որոշման մեջ փոփոխություններ և լրացումներ կատարելու մասին» Հայաստանի  Հանրապետության կառավարության որոշման նախագիծ, հետևաբար վերնագրի անհամապատասխանություն և լիազորող նորմի հետ կապված խնդիր չի առաջանում։ 
 

	3. Նախագիծ 1-ի 7-րդ կետի համաձայն՝ ազգությամբ հայ լինելու հանգամանքը հիմնավորող փաստաթուղթը Հայաստանի Հանրապետության դիվանագիտական ծառայության մարմիններ ներկայացնելու և հաստատելու կարգը սահմանվում է Հայաստանի Հանրապետության արտաքին գործերի նախարարի նորմատիվ հրամանով:
Այս առումով հարկ ենք համարում անդրադառնալ հետևյալ իրավական կարգավորումներին: Այսպես՝
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալից պարզ է դառնում, որ ՀՀ արտաքին գործերի նախարարի կողմից նորմատիվ ենթաօրենսդրական ակտ ընդունելու լիազորությունը պետք է բխի օրենքից, մինչդեռ «Օտարերկրացիների մասին» օրենքում բացակայում է համապատասխան իրավասությունը հաստատող լիազորող նորմը, ուստի առաջարկում ենք քննարկել ազգությամբ հայ լինելու հանգամանքը հիմնավորող փաստաթուղթը Հայաստանի Հանրապետության դիվանագիտական ծառայության մարմիններ ներկայացնելու և հաստատելու կարգը՝ ՀՀ արտաքին գործերի նախարարի վերոնշյալ լիազորությունն ամրագրող նորմը «Օտարերկրացիների մասին» օրենքով սահմանելու անհրաժեշտության հարցը: 

	Ընդունվել է։
Առաջարկվող փոփոխությունը հանվել է։ 
[bookmark: _GoBack]

	4. Նախագիծ 1-ի 9-րդ կետի «դիմումի» բառն անհրաժեշտ է փոխարինել «դիմում» բառով:
	Ընդունվել է։

	5. Նախագիծ 1-ի 10-րդ կետի «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:

	Ընդունվել է։

	6. Նախագիծ 1-ի 13-րդ կետում անհրաժեշտ է հստակեցնել դրանով նախատեսվող լրացման կետի համարը: Բացի այդ, հարկ է նկատի ունենալ, որ նախատեսված լրացումը չի կարող ինկորպորացվել, քանի որ Նախագծի 1-ի հավելված 1-ի Ձև 1-ը սահմանված է սյունակներով: Նշվածը հաշվի առնելով՝ առաջարկում ենք նշված ձևը շարադրել նոր խմբագրությամբ:  

	Ընդունվել է։
Ձև 1-ը շարադրվել նոր խմբագրությամբ։

	7. Նախագիծ 1-ի 15-րդ կետի «հետևյալ բովանդակությամբ» բառերն անհրաժեշտ է փոխարինել «համաձայն հավելվածի» բառերով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները: 

	Ընդունվել է։


	8. Նախագիծ 1-ի 21-րդ կետով լրացվող 11.5-րդ կետում իրավական որոշակիության սկզբունքից ելնելով անհրաժեշտ է հստակեցնել, թե որ դեպքերն են համարվում «առանձին դեպքեր»-ը:

	Ընդունվել է։
«առանձին դեպքեր» բառերը հանվել են

	9. Միևնույն ժամանակ նախագծերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:

	Ընդունվել է։

